
Shandilyakritam Guru Stotram

શાણ્ડિલ્યકૃતં ગુરુસ્તોત્રમ્

શ્રીશાણ્ડિલ્ય ઉવાચ ।
શાસ્ત્રાન્તરેઽપિ યત્પ્રોક્તં ચરેચ્છાસ્ત્રાનુસારતઃ ।
મહતાં સમયશ્ચાપિ પ્રમાણં વેદસમ્મિતમ્॥ ૧॥
અથ સ્તોત્રં પ્રવક્ષ્યામિ ગુરોઃ સ્વાત્મસ્વરૂપિણઃ ।
યેન ભક્તિપથે દિવ્યઃ પ્રસિધ્યતિ પરાત્મનિ॥ ૨॥
યઃ શ્રીપુરાણપુરુષસ્ય મુખારવિન્દાત્

સમ્ભૂતભક્તિપથમાવિરભૂત્પ્રણેતુમ્ ।
સાક્ષાત્કરોતિ સકલાં સકલાત્મલીલાં

તં શ્રીમદાર્યચરણં શરણં ભજેમ॥ ૩॥
યસ્યાઙ્ઘ્રિપઙ્કજયુગેઽમ્બુજવજ્રચાપ -

કૌમોદકીવ્રતતિતોરણસત્પતાકાઃ ।
મીનાઙ્કુશધ્વજયવાસિસરોજકુમ્ભા-

સ્તં શ્રીમદાર્યચરણં શરણં ભજેમ॥ ૪॥
યઃ શારદેન્દુધવલાં વિમલાબ્જગર્ભ-

વાસોભિશોભિતતમાં નિજભૂષણાઙ્ગીમ્  ।
સ્વાત્મેન્દિરાથ હરિપદાં દધતેઽમૃતેબ્ધે-

સ્તં શ્રીમદાર્યચરણં શરણં ભજેમ॥ ૫॥
યશ્ચક્રશઙ્ખસુગદામ્બુજભૂષિતાઙ્ગો

યો યજ્ઞસૂત્રકલિતો લલિતોર્ધ્વપાણ્ડુઃ ।
પીતામ્બરસ્તુલસિકા ભરણેત્યુદાર-

સ્તં શ્રીમદાર્યચરણં શરણં ભજેમ॥ ૬॥
વર્ણાશ્રમશ્રમકૃતૈર્વિવિધૈઃ   સ્વધર્મૈ-

ર્દા નૈર્વ્રતૈરપિ મખૈઃ સુતપોભિરુગ્રૈઃ ।

શાણ્ડિલ્યકૃતં ગુરુસ્તોત્રમ્

નાશીર્ભજન્તિ ચરણામ્બુજમસ્ય હિત્વા
તં શ્રીમદાર્યચરણં શરણં ભજેમ॥ ૭॥

દીનસ્ય હીનસકલાગમસાધનસ્ય
પીનસ્ય પાપપટલૈરપિ લીનબુદ્ધેઃ ।

યસ્યાઙ્ઘ્ય્રધીનમનસઃ  સ્વયમેતિ ભક્તિ-

સ્તં શ્રીમદાર્યચરણં શરણં ભજેમ॥ ૮॥
યઃ સ્વાશ્રિતોદ્ધૃતિકૃતે ચકમેઽવતારાન્

તીર્થાત્મના હ્યુપદિદેશ સુભક્તિમાર્ગાન્ ।
સદ્યઃ સ્વયં હરિરમુષ્ય વશીકૃતશ્ચ

તં શ્રીમદાર્યચરણં શરણં ભજેમ॥ ૯॥
નિઃસાધનાય ચરણામ્બુજમાશ્રિતાય

સમ્યગ્ વિશોધ્ય કુરુતે હરિસાજ્જનાય ।
યસ્માત્પરો ન કરુણાવરુણાલયોઽન્ય-

સ્તં શ્રીમદાર્યચરણં શરણં ભજેમ॥ ૧૦॥
ઇદં ગુરુવરસ્તોત્રં ગુરુપ્રીત્યૈ સદા પઠેત્ ।
ગુરુપૂજાફલં પ્રાપ્ય હરિભક્તિં  ચ વિન્દતિ॥ ૧૧॥
ઇતિ શ્રીશાણ્ડિલ્યસંહિતાયાં પઞ્ચમે ભક્તિખણ્ડે ષોડશોઽધ્યાયે

ગુરુસ્તોત્રં સમ્પૂર્ણમ્ ।

